
ՊԱՐՈՆ Վ. ՆԻԿՈՂՈՍՅԱՆԻՆ
/ ք. Երևան, Ավան, Նարեկացի 54/9 
հեռ.՝ 094538030, 091538030, 091575737; 
էլեկտրոնային հասցե՝ narnik82@gmail.com /

[bookmark: __DdeLink__33_2461210338]Հարգելի՛ պարոն Նիկողոսյան,	
		
	Կարեն Դեմիրճյանի անվան Երևանի մետրոպոլիտեն ՓԲԸ-ի կարիքների համար 2024 թվականի հունիսի 3-ին հայտարարված շինարարական ապրանքների ձեռքբերման ԵՄ-ԳՀԱՊՁԲ-24/77 ծածկագրով գնման ընթացակարգի (այսուհետ՝ Ընթացակարգ) շրջանակներում ընտրված (հաղթող) մասնակից է ճանաչվել Ձեր կազմակերպությունը՝ ԱՁ Վոլոդյա Նիկողոսյանը և 24.09.2024թ. Ձեզ հետ կնքվել է ԵՄ-ԳՀԱՊՁԲ-24/77 ծածկագրով ապրանքի մատակարարման գնման պայմանագիր (այսուհետ՝ Պայմանագիր), որի շրջանակներում: 	
	Սակայն, անհրաժեշտություն է առաջացել միակողմանի լուծել Պայմանագիրը, հիմք ընդունելով՝ 24.09.2024թ. ՀՀ Պետական վերահսկողական ծառայության կողմից ստացված № Ե/2264-24 գրությունը, համաձայն որի՝ «…Տեղեկագրում հրապարակված գնումների գործընթացներին մասնակցելու իրավունք չունեցող մասնակիցների ցանկի համաձայն՝ անհատ ձեռնարկատեր Արամայիս Վոլոդյայի Նիկողոսյանը (ՀՎՀՀ՝ 26549271) 2023 թվականի հոկտեմբերի 17-ից մինչև 2025 թվականի հոկտեմբերի 17-ը ներառված է գնումների գործընթացներին մասնակցելու իրավունք չունեցող մասնակիցների ցուցակում: Ուշագրավ է այն, որ անհատ ձեռնարկատեր Վոլոդյա Արամայիսի Նիկողոսյանի և անհատ ձեռնարկատեր Արամայիս Վոլոդյայի Նիկողոսյանի միջև առկա է փոխկապակցվածություն, մասնավորապես՝ ՀՀ արդարադատության նախարարության կողմից 2024 թվականի սեպտեմբերի 18-ին N/26.1/37262-2024 գրությամբ Ծառայությանը տրամադրված տեղեկատվության համաձայն Վոլոդյա Արամայիսի Նիկողոսյանը հանդիսանում է Արամայիս Վոլոդյայի Նիկողոսյանի հայրը:	
	…Համաձայն ՀՀ Կառավարության 2017 թվականի մայիսի 4-ի N 526-Ն որոշման 1-ին կետի 1-ին ենթակետով հաստատված կարգի (այսուհետ՝ Կարգ) 119-րդ կետի 3-րդ ենթակետի բ) պարբերության՝ գնումների հետ կապված հարաբերությունները կարգավորող Հայաստանի Հանրապետության օրենսդրության իմաստով՝ ֆիզիկական անձի կարգավիճակ չունեցող մասնակիցները համարվում են փոխկապակցված, եթե նրանցից մեկի ձայնի իրավունք տվող բաժնետոմսերի տասը տոկոսից ավելիին տիրապետող կամ օրենքով չարգելված այլ ձևով նրա որոշումները կանխորոշելու հնարավորություն ունեցող մասնակիցը (բաժնետերը) և (կամ) մասնակիցները (բաժնետերերը) կամ նրանց ընտանիքի անդամները (եթե մասնակիցը ֆիզիկական անձ է) իրավունք ունեն ուղղակի կամ անուղղակի կերպով տիրապետել (այդ թվում՝ առուվաճառքի, հավատարմագրային կառավարման, համատեղ գործունեության պայմանագրերի, հանձնարարականի կամ այլ գործարքների հիման վրա) մյուսի՝ ձայնի իրավունք տվող բաժնետոմսերի տասը տոկոսից ավելիին կամ ունեն Հայաստանի Հանրապետության օրենսդրությամբ չարգելված այլ ձևով վերջինիս որոշումները կանխորոշելու հնարավորություն: 	Կարգի 120-րդ կետի համաձայն սույն կարգի 119-րդ կետի իմաստով ընտանիքի անդամ են համարվում հայրը, մայրը, ամուսինը, ամուսնու ծնողները, տատը, պապը, քույրը, եղբայրը, երեխաները, թոռները, քրոջ կամ եղբոր ամուսինն ու երեխաները: 	
	Կարգի 33-րդ կետի 8-րդ ենթակետի համաձայն՝ Պայմանագրով (նախագծով) սահմանվում է նաև, որ այն դեպքում, երբ օրենքով նախատեսված կարգով օրենքի պահանջների կատարման նկատմամբ հսկողության կամ վերահսկողության կամ բողոքների քննության արդյունքում արձանագրվում է, որ գնման գործընթացում, մինչև պայմանագրի կնքումը, պայմանագրի կողմը ներկայացրել է կեղծ փաստաթղթեր (տեղեկություններ և տվյալներ), կամ վերջինիս ընտրված մասնակից ճանաչելու մասին որոշումը չի համապատասխանում Հայաստանի Հանրապետության օրենսդրությանը, ապա այդ հիմքերն ի հայտ գալուց հետո պատվիրատուն միակողմանիորեն լուծում է պայմանագիրը…»:	
	«Գնումների մասին» օրենքի (այսուհետ՝ Օրենք) 6-րդ հոդվածի 1-ին մասի 6-րդ կետի համաձայն՝ բացառությամբ սույն օրենքի 23-րդ հոդվածի 1-ին մասի 1-ին, 3-րդ, 4-րդ և 5-րդ կետերով նախատեսված ընթացակարգով գնում կատարելու դեպքերի, գնումների ընթացակարգերին մասնակցելու իրավունք չունեն այն անձինք` որոնք հայտը ներկայացնելու օրվա դրությամբ ներառված են գնումների գործընթացին մասնակցելու իրավունք չունեցող մասնակիցների ցուցակում: ... »:	
	Հաշվի առնելով վերոգրյալը և հիմք ընդունելով Օրենքի 6-րդ հոդվածի 2-րդ մասով սահմանված պահանջները՝ հայտնում ենք, որ ԱՁ Վոլոդյա Նիկողոսյանին, գնումների գործընթացին մասնակցելու իրավունք չունեցող մասնակիցների ցուցակում ներառելու նպատակով կայացվել է պատճառաբանված որոշում և հիշյալ որոշումը գրավոր ուղարկվել է լիազոր մարմնին՝ ԱՁ Վոլոդյա Նիկողոսյանի գնումների գործընթացին մասնակցելու իրավունք չունեցող մասնակիցների ցուցակում ներառելու համար:	
		
	Կից ներկայացնում ենք Պատվիրատուի ղեկավարի պատճառաբանված որոշման պատճենը։
	
	ՀԱՐԳԱՆՔՈՎ՝
ԳԼԽԱՎՈՐ ՏՆՕՐԵՆԻ Ժ/Պ
	
	ԲԱԲԿԵՆ ՍԵԴՐԱԿՅԱՆ



Կատարող՝  Հ Հովհաննիսյան

Հեռ. +374 98389689 (ներքին հեռախոսահամար՝ 11)

